
D.R. 3/2000

RANG UNDANG-UNDANG TRIBUNAL PERKHIDMATAN
AWAM (PEMBUBARAN) 2000

SUSUNAN FASAL

Fasal

1. Tajuk ringkas dan permulaan kuat kuasa

2. Tafsiran

3. Pemansuhan dan pembubaran

4. Perpindahan kuasa, hak, dsb.

5. Menghalang kesukaran atau anomali

RANG UNDANG-UNDANG

bernama

Suatu Akta bagi memansuhkan Akta Tribunal Perkhidmatan
Awam 1977, untuk membubarkan Tribunal Perkhidmatan Awam
yang ditubuhkan di bawah Akta itu dan untuk mengadakan peruntukan
bagi perkara lain yang berkaitan dengannya.

DIPERBUAT oleh Parlimen Malaysia seperti yang berikut:

Tajuk ringkas dan permulaan kuat kuasa

1. (1) Akta ini bolehlah dinamakan Akta Tribunal Perkhidmatan
Awam (Pembubaran) 2000.

(2) Akta ini hendaklah disifatkan telah mula berkuat kuasa
pada 1 Januari 2000.

Tafsiran

2. Dalam Akta ini, melainkan jika konteksnya menghendaki makna
yang lain-

"tarikh yangditetapkan" ertinya tarikh yang dinyatakan dalam
subseksyen 1(2);

"Tribunal" ertinya Tribunal Perkhidmatan Awarn yang ditubuhkan
di bawah seksyen 3 Akta Tribunal Perkhidmatan Awam 1977
[Akta 186].

Pemansuhan dan pembubaran

3. Akta Tribunal Perkhidmatan Awam 1977 adalah dimansuhkan
dan Tribunal yang ditubuhkan di bawah Akta itu adalah dibubarkan.

Perpindahan kuasa, hak, dsb.

4. Segala kuasa, hak, keistimewaan, kewajipan, liabiliti dan obligasi
yang sebailc sebelum tarikh yang ditetapkan ialah kuasa, hak,
keistimewaan, kewajipan, liabiliti dan obligasi Tribunal hendaklah,
dari tarikh itu, turun kepada Kerajaan.

Menghalang kesukaran atau anomali

5. (I) Jika apa-apa kesukaran atau anomali timbul berkaitan dengan
pelaksanaan peruntukan Akta ini, Menteri boleh melalui perintah
membuat apa-apa ubahsuaian kepada mana-mana peruntukan Akta
ini sebagaimana yang didapatinya perlu bagi menghapuskan atau
mengelakkan kesukaran atau anomali itu:

Dengan syarat bahawa Menteri tidak boleh menjalankan kuasa
yang diberikan oleh seksyen ini selepas habis tempoh tiga tahun
dari tarikh yang ditetapkan.

(2) Dalam seksyen ini, "ubahsuaian" termasuklah pemindaan,
penambahan, pemotongan, penggantian, penyesuaian, perubahan,
pengubahan dan ketakpakaian mana-mana peruntukan Akta ini.

HURAIAN

Rang Undang-Undang ini bertujuan untuk memansuhkan Akta Tribunal
Perkhidmatan Awam 1977, untuk membubarkan Tribunal Perkhidmatan Awam
yang ditubuhkan di bawah Akta itu, dan untuk mengadakan peruntukan bagi
perkara lain yang berkaitan dengannya.

2. Fasal 1 mengandungi tajuk ringkas dan tarikh permulaan kuat kuasa Akta
yang dicadangkan.

3. Fasal 2 mengandungi takrif beberapa ungkapan yang digunakan dalam
Rang Undang-Undang ini.

4. Fasal3 mengadakan peruntukan bagi pemansuhan Akta Tribunal Perkhidmatan
Awam 1977 dan pembubaran Tribunal Perkhidmatan Awam.

5. Fasal4 mengadakan peruntukan bagi penurunan kuasa, hak, keistimewaan,
kewajipan, liabiliti dan obligasi Tribunal kepada Kerajaan.

6. Fasal 5 mengadakan peruntukan bagi pemberian kuasa kepada Menteri
untuk membuat perintah bagi maksud menghapuskan apa-apa kesukaran yang
mungkin timbul berkaitan dengan pelaksanaan Akta yang dicadangkan.·

IMPLlKASI KEWANGAN

Rang Undang-Undang ini tidak akan melibatkan Kerajaan dalam apa-apa
perbelanjaan wang tambahan.

[PN(U2)2142]


